
⇑ འདི་ནི་ཧིན་རྡུ་ཉི་ཞི་ཡའི་ཏུང་ཀྲོ་ཝ་ཞིང་ཆེན་གྱི་སི་ཧྲུའེ་གྲོང་ཁྱེར་དུ་ས་གནས་དེ་གའི་ཉེན་རྟོག་པས་ཏོག་གསར་གློ་ཚད་ཀྱི་རིམས་་་་་་་་་
འགོག་སྨན་ཁབ་བླུགས་པའི་རླངས་འཁོར་སྲུང་སྐྱེལ་བྱེད་བཞིན་པ།

2020ལོར་ཏོག་གསར་གློ་ཚད་རིམས་ནད་ཀྱི་་་་་་་་་་
འགྲན་སློང་ལ་ཁ་གཏད་གཅོག་རིང་། ཀྲུང་གོ་དང་ཧང་་
ག་རིའི་དཔལ་འབྱོར་ཚོང་དོན་མཉམ་ལས་སྔར་བས་ཇེ་་་
ཟབ་ཏུ་ཕྱིན་ཏེ་མ་འཇོག་བསྡོམས་འབོར་དང་ཚོང་དོན་་་
བསྡོམས་འབོར་ཤུགས་ཆེན་འཕར་བ་དང་། མཉམ་ལས་
རྣམ་གྲངས་ལ་སྐུལ་འདེད་བརྟན་པོ་ཐུབ་པ། མཉམ་་་་་་་་
ལས་ལམ་སྲོལ་ཟམ་མི་ཆད་པར་གསར་གཏོད་བཅས་་་་་་་་
བྱུང་ཡོད། 2020ལོའི་ཟླ་དང་པོ་ནས་བཅུ་གཅིག་བར།
ཀྲུང་གོ་དང་ཧང་ག་རིའི་ཕྱོགས་གཉིས་ཚོང་དོན་་་་་་་་་་་་་་
བསྡོམས་འབོར་ཨ་སྒོར་དུང་ཕྱུར་106.8ཟིན་པ་དེ་དུས་
མཚུངས་ལས་13.6%འཕར་བ་དང་། ཀྲུང་གོ་འདི་་་་་་་་
ཉིད་ཧང་ག་རིའི་ཕྱི་དངུལ་ཡོང་ཁུངས་རྒྱལ་ཁབ་ཆེ་ཤོས་་
སུ་གྱུར་ཡོད། ཧང་ག་རིའི་ནོར་སྲིད་པུའི་པུའུ་ཀྲང་ཨའོ་་
ཨེར་ཀའོ་ཡིས། ཚོང་དོན་དང་མ་འཇོག་དང་ཡང་ན་་་་་་་
དངུལ་རྩའི་ཁྱབ་ཁོངས་གང་ཞིག་ཡིན་རུང་ཧང་ག་རི་་་་་་་
དང་ཀྲུང་གོའི་དབར་གྱི་དངོས་སྒྲུབ་མཉམ་ལས་འབྲེལ་་་་
བ་དེ་མིག་དཔེ་ལྟ་ས་ལྟ་བུར་གྱུར་ཡོད།

མ་འཇོག་རྒྱ་ཆེར་བཏང་ནས་དཔལ་་་་་་་་
འབྱོར་ཚོང་དོན་མཉམ་ལས་ལ་བཀྲག་་་་་་་་་་་་
མདངས་འཚེར་ས་དེ་བས་མང་བ་གཏོད་པ།

ཉེ་བའི་ལོ་ཤས་རིང་ཧང་ག་རི་དང་ཀྲུང་གོའི་་་་་་་་་་་་
དཔལ་འབྱོར་ཚོང་དོན་མཉམ་ལས་སྔར་བས་བྱེད་ཟབ་་་་
ཏུ་ཕྱིན་ཡོད། འདས་ཟིན་པའི་ལོ་གཅིག་རིང་ཀྲུང་གོའི་་་
མ་འཇོག་ཁེ་ལས་ཀྱི་མ་འཇོག་རྣམ་གྲངས་10ཧང་ག་་་་་་་་
རིར་དོན་འཁྱོལ་བྱས་པ་དང་། ད་དུང་མ་འཇོག་རྣམ་་་་་་
གྲངས་ཁག་གཅིག་ལ་རྒྱུན་མཐུད་ངང་སྐུལ་འདེད་གཏོང་
བཞིན་ཡོད་པ་སྟེ། ཧང་ག་རི་ནས་སར་པི་ཡ་བར་གྱི་་་་་་་་
ལྕགས་ལམ་གྱི་ཧང་ག་རིའི་ལམ་དུམ་རྣམ་གྲངས་ཀྱི་་་་་་་་་་
EPCའགན་གཙང་གཙོ་བོའི་གན་རྒྱ་དངོས་སུ་ནུས་པ་་་་
ཐོན་པ་དེ་ཐོག་ནས་ཧང་ག་རིའི་ལམ་དུམ་ལག་བསྟར་་་་་་
དུས་མཚམས་སུ་སླེབས་པ་མཚོན་པ་དང་། ཧྲང་ཧའེ་་་་་་་
ཨེན་ཅེ་རྒྱུ་ཆ་གསར་པ་ཚན་རྩལ་ཚད་ཡོད་ཀུང་སིས་ཧང་
ག་རིར་བཟོ་གྲྭ་བསྐྲུན་རྒྱུའི་ཁྱབ་བསྒྲགས་བྱས་པ་ལ་་་་་་་་་་
སོགས་རེད།

མིག་སྔར་ཧང་ག་རིའི་ལྷོ་ནུབ་རྒྱུད་ཀྱི་ཁའོ་པོ་ཧྲེ་་་་་་་་
པའོ་འོད་ཤུགས་གློག་ཁང་གི་རྣམ་གྲངས་འཛུགས་སྐྲུན་་་་
གྱི་འགག་རྩའི་དུས་མཚམས་སུ་སླེབས་ཡོད། འཛུགས་་་་་
སྐྲུན་བྱེད་མཁན་ཕྱོགས་ཀྲུང་གོ་ཀུན་སྤྱོད་ལག་རྩལ་་་་་་་་་་་
ཚོགས་པའི་ཀྲུང་གོ་འཕྲུལ་ཆས་ཀུང་སིས་ངོ་སྤྲོད་བྱས་་་་་་་

པར་གཞིགས་ན། འོད་ཤུགས་གློག་ཁང་གི་གློག་དྲ་སྦྲེལ་་་
མཐུད་ཐུབ་ནས་གློག་གཏོང་འགོ་ཚུགས་རྗེས་སྔོན་དཔག་
ལྟར་ན་ལོ་རེར་གློག་ཏུའུ་དུང་ཕྱུར་1.3གཏོང་རྒྱུ་ཡིན་་་་་་་
པས། ཚད་ལྡན་རྡོ་སོལ་ཏུན་ཁྲི་4.5གྲོན་ཆུང་དང་།
དབྱང་གཉིས་ཐཱན་འགྱུར་འབུད་ཚད་ཏུན་ཁྲི་12ཉུང་དུ་་
ཕྱིན་ནས་ཧང་ག་རིར་ནུས་རྒྱུ་གཙང་མ་དེ་བས་མང་བ་་་་་
མཁོ་འདོན་ཐུབ་རྒྱུ་རེད།

ཧང་ག་རིར་བཅའ་སྡོད་ཀྲུང་གོའི་གཞུང་ཚབ་ཆེ་མོ་
ཁང་གི་དཔལ་འབྱོར་ཚོང་དོན་ཁྲུའི་གཞུང་ཚབ་ཚན་་་་་་་་
ཙན་ལིའུ་པོ་ཡིས། ཧང་ག་རིའི་ས་བབ་ལེགས་ཆ་མངོན་་
གསལ་དོད་པ་དང་། རྨང་གཞིའི་སྒྲིག་བཀོད་འཐུས་སྒོ་་་
ཚང་བ། མ་འཇོག་ཁོར་ཡུག་བཟང་བ་བཅས་ཡོད་པས།
དེ་ནི་ཡོ་རོབ་ཀྱི་ཐོན་སྐྱེད་རྟེན་གཞི་དང་ཚོང་ཟོག་བསྡུ་་་་་
འགྲེམས་ལྟེ་གནས་ཀྱི་གྲས་ཤིག་ཡིན་སྟབས་ཀྲུང་ཧང་་་་་་་་
མཉམ་ལས་ལ་མདུན་ལམ་ཡག་པོ་ཡོད་ཅེས་བརྗོད།

ཧང་ག་རིའི་རྒྱལ་སྤྱིའི་སྤེལ་རེས་དང་འབྲེལ་བའི་་་་་་
རྒྱལ་དོན་དྲུང་ཡིག་ཁོའོ་ཝ་ཆི·ཙོའུ་ཨེར་ཐན་གྱིས།
ཧང་ག་རི་ནི་ཀྲུང་གོ་དང“རྒྱུད་གཅིག་ལམ་་་་་་་་་་་་་་
གཅིག”མཉམ་སྐྲུན་གྱི་སྲིད་གཞུང་དབར་མཉམ་ལས་་་་་་་
ཡིག་ཆར་མིང་རྟགས་འགོད་མཁན་ཡོ་རོབ་ཀྱི་རྒྱལ་ཁབ་་་
ཨང་དང་པོ་དེ་ཡིན། ཧང་ག་རིས“རྒྱུད་གཅིག་ལམ་་་་་་་་
གཅིག”མཉམ་སྐྲུན་དང་དེ་བཞིན“17+1མཉམ་་་་་་་་་་་་
ལས”སྒྲོམ་གཞིའི་འོག་གི་དངོས་སྒྲུབ་མཉམ་ལས་མུ་་་་་་་་་
མཐུད་བྱེད་ཟབ་ཏུ་གཏོང་འདོད་ཡོད་ཅེས་བརྗོད།

བྱེད་ཐབས་གསར་གཏོད་ཀྱིས་ཕྱི་་་་་་་་་་་་
ཕྱོགས་ཚོང་དོན་གྱི་ཕྱིར་གཏོང་ནང་འདྲེན་་་་
གྱི་གོ་རིམ་ཧྲིལ་པོ་སྐྱེད་སྲིང་བྱེད་པ།

ཉེ་ཆར་ཧྲེན་ཀྲེན་ནས་རྡོག་ཐོན་བྱས་པའི་གཡོད་་་་་་
ཀང་ཨའོ་ཁུག་ཆེན་ཁུལ་གྱི་ས་མཚམས་སྒྲོལ་བའི་དྲ་ཐོག་་
ཚོང་དོན་གྱི་ཆེད་གཏོང་མེ་འཁོར་ཐོག་མ་སྟེ།“ཁུག་ཆ་་་
རྟགས་ཅན”གྱི་ཀྲུང་ཡོའི་དུས་གཏན་མེ་འཁོར་ཧང་ག་་་་་
རིའི་རྒྱལ་ས་པུ་ཏ་ཕེ་སིར་འབྱོར་ཏེ་ཡོ་རོབ་ཀྱི་དམངས་་་་་
ཚོགས་ལ་དུས་ཆེན་གྱི་ལག་རྟགས་ཕུལ་བ་རེད། རིམས་་་

ནད་སྔོན་འགོག་དང་ཚོད་འཛིན་བྱེད་རིང་ཀྲུང་གོ་དང་་་
ཧང་ག་རིའི་དབར་གྱི་ཀྲུང་ཡོའི་དུས་གཏན་མེ་འཁོར་་་་་་་
གཏོང་ཐེངས་དང་ས་མཚམས་སྒྲོལ་བའི་དྲ་ཐོག་ཚོང་་་་་་་་
དོན་གྱི་ཉོ་ཚོང་བསྡོམས་འབོར་རྒྱུན་མཐུད་ངང་འཕར་་་་
ཡོད།“ས་མཚམས་སྒྲོལ་བའི་དྲ་ཐོག་ཚོང་དོན་དང་།
ཀྲུང་ཡོའི་དུས་གཏན་མེ་འཁོར། ཕྱི་རྒྱལ་གྱི་འཁོར་་་་་་་་་་་
སྒྲོམ”བཅས་ཟུང་འབྲེལ་བྱེད་རྒྱུ་འདི་ཉིད་ཀྲུང་གོ་དང་་་་་
ཧང་ག་རིའི་ཚོང་དོན་མཉམ་ལས་འཕེལ་རྒྱས་ཀྱི་སྒུལ་་་་་་་
ཤུགས་གསར་པར་གྱུར་ཡོད།

ཧང་ག་རིའི་ཀྲུང་ཡོའི་ཚོང་དོན་ཟོག་འགྲེམས་་་་་་་་་་་
མཉམ་ལས་གླིང་དང་ཧྲན་ཏུང་ལིང་དབྱི་ས་མཚམས་་་་་་་་
སྒྲོལ་བའི་དྲ་ཐོག་ཚོང་དོན་གྱི་ཕྱོགས་བསྡུས་ཚོད་ལྟའི་་་་་་་
ཁུལ་དབར་མཉམ་ལས་དྲན་ཐོར་མིང་རྟགས་བཀོད་དེ།
ས་མཚམས་སྒྲོལ་བའི་དྲ་ཐོག་ཚོང་དོན་དང་། རྒྱལ་སྤྱིའི་་
ཟོག་འགྲེམས་མཛོད་ཉར། རྒྱལ་སྤྱིའི་བྲིན་ཚོང་སོགས་གོ་
རིམ་ཧྲིལ་པོར་གཅིག་འཐུས་རྣམ་པའི་ཞབས་ཞུ་མཁོ་་་་་་་་
འདོན་བྱེད་རྒྱུ་རེད། མིག་སྔར་ཁག་དང་པོའི་གཙོ་་་་་་་་་་་
གནད་ཁེ་ལས་བདུན་ལ་མཉམ་ལས་ཇུས་བཞི་བཟོས་པ་་་
མ་ཟད། ཡོ་རོབ་དབུས་ཤར་ས་ཁུལ་གྱི་རྒྱལ་ཁབ་7གྱི་་་་་་
ཁྱད་ལྡན་ཁེ་ལས་45ཡི་ཐོན་རྫས་ཐོན་སྐྱེད་བྱེད་རིམ་53
བསྡུ་སྒྲིལ་ཟིན་ནས། མི་རིང་བར་ཕྱོགས་བསྡུས་ཚོད་་་་་་་་
ལྟའི་ཁུལ་གྱི་ཁེ་ལས་དབར་བྲིན་ཚོང་མཉམ་ལས་བྱེད་་་་་་་
འགོ་བཙུགས་ཏེ་ཡོ་རོབ་དབུས་ཤར་གྱི་སྤུས་ལེགས་ཐོན་་་
རྫས་ཀྲུང་གོར་ཕྱིར་གཏོང་བྱེད་རྒྱུར་སྐུལ་འདེད་གཏོང་་་་
བཞིན་ཡོད།

ཧང་ག་རིའི་ཀྲུང་ཡོའི་ཚོང་དོན་ཟོག་འགྲེམས་་་་་་་་་་་
མཉམ་ལས་གླིང་གི་དབུ་བཞུགས་ལག་བསྟར་དཔོན་ཝུའུ་
ཅང་གིས། མངའ་ཁོངས་ནང་གི་ས་མཚམས་སྒྲོལ་བའི་་་་
དྲ་ཐོག་ཚོང་དོན་གྱི་ཕྱོགས་བསྡུས་ཚོད་ལྟའི་ཁུལ་དང་་་་་་་
མངའ་ཁོངས་ཕྱིའི་རྒྱལ་ཁབ་རིམ་པའི་དཔལ་འབྱོར་ཚོང་
དོན་མཉམ་ལས་ཁུལ་དབར་གྱི“ཁུལ་གཉིས་མཉམ་་་་་་་་་་
འགུལ”བྱེད་ཐབས་ཀྱིས་གླིང་ཁུལ་གྱི་ཚོང་དུད་ལ་དངོས་
ཟོག་དབོར་འདྲེན་གྱི་དུས་ཚོད་50%ལྷག་ཙམ་གྲོན་་་་་་་་་
ཆུང་ཐུབ་པ་དང་། ཟོག་འགྲེམས་མ་གནས་33%ཙམ་་་་
དང་མཛོད་ཉར་རིན་གོང་10%ཡན་གྲོན་ཆུང་ཐུབ་་་་་་་་་

ཡོད་ཅེས་བརྗོད།
“‘ཁུལ་གཉིས་མཉམ་འགུལ’ལམ་སྲོལ་ནི་ཧང་ག་་

རི་དང་ཀྲུང་གོས‘རྒྱུད་གཅིག་ལམ་གཅིག’མཉམ་སྐྲུན་་་་
གྱི་མཉམ་ལས་སྒྲོམ་གཞིའི་འོག་ལྕགས་ལམ་སྒྲིག་བཀོད་་་་
སྦྲེལ་མཐུད་དང་དཔལ་འབྱོར་ཚོང་དོན་དངོས་སྒྲུབ་་་་་་་་་
མཉམ་ལས་བྱེད་ཟབ་ཏུ་གཏོང་བའི་ཚོད་ལྟ་གསར་པ་་་་་་་
ཞིག་རེད”ཅེས་ཧང་ག་རིའི་གསར་གཏོད་དང་ཚན་རྩལ་
པུའི་རྒྱལ་དོན་དྲུང་ཡིག་ལཱ་སི་ལོ་ཡིས་བཤད་པ་དང་།
ཁོང་གིས་འབྱུང་འགྱུར་རྒྱལ་ཁབ་གཉིས་པོས་ཚོང་དོན་་་་
དང་། ཟོག་འགྲེམས། ཚན་རྩལ་སོགས་ཁྱབ་ཁོངས་སུ་་་་
མཉམ་ལས་སྔར་བས་བྱེད་ཟབ་ཏུ་བཏང་སྟེ། ཧང་ག་རི་་
ཕྱོགས་ཀྱིས་ས་མཚམས་སྒྲོལ་བའི་དྲ་ཐོག་ཚོང་དོན་ཁྱབ་་་
ཁོངས་ཀྱི་ཕྱོགས་ཡོངས་མཉམ་ལས་ལ་རྒྱབ་སྐྱོར་བྱ་རྒྱུ་མ་་
ཟད། ལམ་སྲོལ་དེའི་ཐོག་ཀྲུང་ཡོའི་དུས་གཏན་མེ་་་་་་་་་་་
འཁོར་དེ་བས་མང་བ་གཏོང་རྒྱུའི་རེ་བ་ཡོད་ཅེས་བརྗོད།

གནད་སྨིན་འབྲེལ་མཐུད་ཀྱིས་ས་གནས་
མཉམ་ལས་ལ་ཐབས་ལམ་གསར་པ་འཚོལ་་་་་
ཞིབ་བྱེད་པ།

ཧང་ག་རིར་བཅའ་སྡོད་ཀྲུང་གོའི་གཞུང་ཚབ་ཆེ་མོ་
ཁང་དང་ཧང་ག་རིའི་ས་གནས་ཁག་གི་སྲིད་གཞུང་གི་་་་་་
ཐུན་མོང་སྐུལ་འདེད་འོག 2020ལོའི་ཟླ་བཅུ་གཅིག་་་་་་
པར་ཀྲུང་གོ་དང་ཧང་ག་རིའི་ས་གནས་ཀྱི་མཉམ་ལས་་་་་་
ལམ་སྲོལ་དངོས་སུ་འགོ་ཚུགས་པ་རེད།

ཀྲུང་གོ་དང་ཡོ་རོབ་དབུས་ཤར་རྒྱལ་ཁབ་དབར་གྱི་
ཕྱོགས་གཉིས་ཀྱི་ས་གནས་མཉམ་ལས་ལམ་སྲོལ་ཐོག་མ་་་
ཡིན་པའི་ཆ་ནས། ཀྲུང་གོ་དང་ཧང་ག་རིའི་ས་གནས་་་་་་
མཉམ་ལས་ལམ་སྲོལ་གྱིས་ཐོན་ལས་འབྲེལ་མཐུད་མཉམ་
ལས་གཙོ་གནད་དུ་བྱས་ཏེ། མཉམ་ལས་ཀྱི་གཏིང་་་་་་་་་་་
ཤུགས་དང་ཐོན་ཁུངས་གསབ་རེས་ལྡན་པའི་རྒྱལ་ཁབ་་་་
གཉིས་པོའི་གྲོང་ཁྱེར་ལ་གོ་སྐབས་གསར་པ་བསྐྲུན་པ་་་་་་་
དང་། ཁེ་ལས་དབར་གནད་སྨིན་འབྲེལ་མཐུད་བྱེད་པ།
སྲིད་གཞུང་རིམ་པའི་དབར་ཕན་ཚུན་མཉམ་འགུལ་བྱེད་
པ། ཁེ་ལས་ཀྱི་དངོས་ཡོད་གནད་དོན་ཐག་གཅོད་བྱེད་་་

རོགས་བྱེད་པ། རིམས་ནད་སྔོན་འགོག་དང་ཚོད་འཛིན་
བྱེད་རིང་ས་གནས་མཉམ་ལས་ཀྱི“མཐའ་མའི་འགག་་་་་་
གནད”གཏོད་པ་བཅས་བྱེད་རྒྱུ་རེད། གྲོང་ཁྱེར་མཉམ་་
ལས་ཀྱིས་ཐོན་ལས་ཚོགས་པ་དང་ཐོན་ལས་འཁོར་་་་་་་་་་་
འབྲེལ་སྣུར་སྲིང་བྱེད་པར་ལས་སྟེགས་གསར་པ་བསྐྲུན་་་་
པ་དང་།“གྲོང་ཁྱེར་དང་། ལས་རིགས་མཐུན་ཚོགས།
ཁེ་ལས”བཅས་ཟུང་དུ་འབྲེལ་བའི་རིམ་པ་མང་བ་དང་།
ཁྱབ་ཁོངས་ཡངས་བ་འབྲེལ་མཐུད་ཟབ་པ་བཅས་ཀྱི་་་་་་་་
ཕྱོགས་གཉིས་མཉམ་ལས་ཀྱི་ཐབས་ལམ་ཞིག་བཏོད་་་་་་་་་
ཡོད།

ཆིའུ་ཨེར་ཀེ་གྲོང་ཁྱེར་ནི་ཧང་ག་རིའི་མཐའ་་་་་་་་་་་་་
མཚམས་གྲོང་ཁྱེར་ཆུང་ངུ་ཞིག་ཡིན་ཞིང་། དེ་གར་་་་་་་་་་
ནགས་ཤིང་ཐོན་ཁུངས་ཕུན་སུམ་ཚོགས་ཀྱང་ཡུན་རིང་་་་
མ་དངུལ་དང་ལག་རྩལ་གྱི་ཚོད་འཛིན་ཕོག་པའི་དབང་་་
གིས་ཐོན་ལས་ཚོགས་པ་ཞིག་གཏན་ནས་ཆགས་ཐུབ་་་་་་་་
མེད། ཀྲུང་གོ་དང་ཧང་ག་རིའི་ས་གནས་མཉམ་ལས་་་་་་་
ལམ་སྲོལ་གྱི་སྒྲོམ་གཞིའི་འོག་ཧང་ག་རིར་བཅའ་སྡོད་་་་་་་
ཀྲུང་གོའི་གཞུང་ཚབ་ཆེ་མོ་ཁང་གིས་བརྟག་ཞིབ་དང་་་་་་་
བརྙན་ལམ་འོས་སྦྱོར་སོགས་ཀྱི་ཐབས་ལམ་ལ་བརྟེན་་་་་་་་
ནས་ཧང་ག་རིའི་ཁེ་ལས་ལ་ཆ་འཕྲིན་གནད་སྨིན་འབྲེལ་་
མཐུད་བྱས་པས། ཆིའུ་ཨེར་ཀེ་གྲོང་ཁྱེར་གྱི་ཤིང་ཆ་ལས་་
སྣོན་ཁེ་ལས་དང་ཀྲུང་གོའི་ཁེ་ལས་གསུམ་དབར་ཚོང་་་་་་་
དོན་འབྲེལ་མཐུད་བྱས་པ་མ་ཟད། ད་དུང་བཟོ་ལས་་་་་་་
གླིང་དེ་ཀྲུང་གོ་དང་ཡོ་རོབ་དབུས་ཤར(ཚང་ཀྲོའུ)གྱི་ཁེ་་་
ལས་འབྲིང་ཆུང་མཉམ་ལས་ཁུལ་ལ་འོས་སྦྱོར་བྱས་པས།
ཕྱོགས་གཉིས་པོས་གླིང་ཁུལ་གྱི་མཉམ་ལས་ལ་ཧ་ཅང་་་་་་་
དགའ་པོ་བྱེད་ཀྱི་ཡོད་པ་རེད།

ཀྲུང་གོ་དང་ཧང་ག་རིའི་ས་ཁུལ་མཉམ་ལས་ལམ་་་་་
སྲོལ་ལ་ཕན་འབྲས་རགས་ཙམ་ཐོན་ཡོད། མིག་སྔའི་་་་་་་་
བར་ཧང་ག་རིའི་ཁེ་ལས་དང་མ་འཇོག་སྐུལ་འདེད་སྒྲིག་་
གཞི་40ལྷག་ཙམ་དང་ཀྲུང་གོའི་ཁེ་ལས་20ལྷག་ཙམ་་་་་་་
དབར་གནད་སྨིན་འབྲེལ་མཐུད་ཐུབ་སྟེ། ཤིང་ཆ་དང་།
བྱ་ཤ། དཔེ་སྐྲུན། ས་བོན་སོགས་ལས་རིགས་མང་པོའི་་་
མཉམ་ལས་འདོད་མཐུན་གྲུབ་ཡོད། ཀྲུང་གོའི་གྲོང་ཁྱེར་
ཁག་གཅིག་གིས་ཧང་ག་རི་ཕྱོགས་ཀྱི་གྲོང་ཁྱེར་ལ་མཛའ་་
གྲོགས་གྲོང་ཁྱེར་གཏོད་རྒྱུའི་གྲོས་འགོ་བཏོན་པ་དང་།
ཀྲུང་གོ་དང་ཧང་ག་རིའི་མཛའ་གྲོགས་གྲོང་ཁྱེར་གྱི་་་་་་་་་་
གྲོགས་ཚོགས་སྔར་བས་ཆེ་རུ་འགྲོ་བཞིན་ཡོད།

(རིག་རྡོར་གྱིས་བསྒྱུར། སྒྲོན་ལགས་ཀྱིས་ཞུས)

སྐྱེ་དངོས་སྲུང་སྐྱོང་གི་མི་མེད་གནམ་གྲུས་མཁའ་དབྱིངས་ནས་སྐར་མ་་་་་་
20ཡི་ནང་ཞིང་ཁ་གཅིག་ལ་ཞིང་སྨན་གཏོར་གྱི་ཡོད།“གལ་ཏེ་མི་ཤུགས་ལ་་་་
བརྟེན་ཚེ་མི་གཅིག་གིས་ཉིན་གཉིས་ལ་གཞི་ནས་ཞིང་སྨན་གཏོར་ཚར་གྱི་་་་་་་་་་
ཡོད”“ངས་མི་མེད་གནམ་གྲུ་བཀོལ་སྤྱོད་ཀྱི་ལག་རྩལ་ཡག་པོ་སྦྱངས་ནས་་་་་་
ཕྱིས་འབྱུང་སྐྱེ་དངོས་སྲུང་སྐྱོང་གི་མི་མེད་གནམ་གྲུ་དེ་བས་མང་བ་ཧིན་རྡུ་ཉི་་་
ཞི་ཡའི་ཞིང་ནང་དང་མུ་ཁར་སྤྱོད་ཐུབ་པའི་རེ་བ་ཡོད”ཅེས་གཱ་ལི་སིས་མྱོང་་་་་
བ་ཟབ་མོས་བཤད།

གཱ་ལི་སི་ནི་ཧིན་རྡུ་ཉི་ཞི་ཡའི་ཏུང་ཀྲོ་ཝ་ཞིང་ཆེན་པོ་ནུའོ་ལུའོ་ཀེ་གྲོང་་་་་་་་
ཁྱེར་གྱི་ལས་རིགས་ལག་རྩལ་སློབ་གྲྭ་གཉིས་པའི་སློབ་མ་ཞིག་ཡིན་ཞིང་། མི་་་་
མེད་གནམ་གྲུ་ཞིང་ནང་དང་ཡུལ་དངོས་སུ་བཀོལ་སྤྱོད་བྱ་རྒྱུ་ནི་ཁོང་གིས་དགའ་་
ཤོས་བྱེད་པའི་སློབ་ཚན་གྱི་གྲས་ཤིག་རེད། 2020ལོར་གཱ་ལི་སི་དང་སློབ་གྲོགས་་
ཚོས་སྐྱེ་དངོས་སྲུང་སྐྱོང་གི་མི་མེད་གནམ་གྲུའི་རྣམ་གྲངས་ཐོག་ནས་ཧིན་རྡུ་ཉི་་་་་
ཞི་ཡའི་རྒྱལ་ཁབ་རིམ་པའི་ལས་རིགས་སློབ་མའི་གསར་གཏོད་འགྲན་བསྡུར་་་་
ཆེ་མོར་ཞུགས། དགེ་རྒན་ཕཱ་ལི་ཡ་ཏིས“ང་ཚོས་གསར་གཏོད་ཀྱི་རྣམ་གྲངས་་་
དེའི་ཐོག་ནས་རྒྱལ་ཁབ་རིམ་པའི་འགྲན་བསྡུར་ནང་ཞུགས་ཐུབ་པ་ནི་ལུའུ་་་་་་
པན་བཟོ་ཁང་གི་རྩལ་ནུས་གསོ་སྦྱོང་ལས་བྱུང་བ་ཞིག་ཡིན་ཞིང་། རྒན་ལགས་
ཀྱིས་ཁྲིད་པའི་སློབ་ཚན་དང་བསླབས་པའི་ཤེས་བྱས་སློབ་མ་ཚོའི་ཕུགས་་་་་་་་་་་
འདུན་དོན་གཉེར་གྱི་སྙིང་སྟོབས་དེ་བས་ཆེ་རུ་སོང་ཡོད”ཅེས་བཤད།

2017ལོའི་ཟླ་12པར་ཐེན་ཅིང་གྲོང་ཁྱེར་ཏུང་ལིས་ཆུས་ལས་རིགས་་་་་་་
སློབ་གསོ་ལྟེ་གནས་ཀྱི་སློབ་གྲྭས་པོ་ནུའོ་ལུའོ་ཀེ་གྲོང་ཁྱེར་གྱི་ལས་རིགས་ལག་་་་
རྩལ་སློབ་གྲྭ་གཉིས་པར་ཧིན་རྡུ་ཉི་ཞི་ཡའི་ལུའུ་པན་བཟོ་ཁང་དང་པོ་བསྐྲུན་་་་
ཏེ། རླངས་འཁོར་ཉམས་བཟོ་དང་། ནུས་རྒྱུ་གསར་པའི་ལག་རྩལ། ལས་་་་་་་
གྲྭའི་ལག་ལེན་གསར་གཏོད། མི་མེད་གནམ་གྲུའི་ལག་རྩལ་སོགས་ཐད་ཀྱི་་་་་་་
གསོ་སྦྱོང་བྱས་པ་དང་། དེ་གའི་སྔོན་ཐོན་གྱི་སློབ་ཁྲིད་སྒྲིག་ཆས་དང་ཕུན་་་་་་་་
སུམ་ཚོགས་པའི་སློབ་ཁྲིད་ནང་དོན་ལ་ཧིན་རྡུ་ཉི་ཞི་ཡའི་རྒྱ་ཆེའི་དགེ་སློབ་་་་་་་་
ཚོའི་གདེང་འཇོག་བཟང་པོ་ཐོབ་ཡོད།

ཧིན་རྡུ་ཉི་ཞི་ཡ་ནི་ཞིང་ལས་ཀྱི་རྒྱལ་ཁབ་ཆེ་མོ་ཞིག་ཡིན་པས་ཞིང་ལས་་་་་
ཚན་རྩལ་གྱི་ཤེས་ལྡན་པ་དགོས་མཁོ་ཆེན་པོ་ཡོད། ལུའུ་པན་བཟོ་ཁང་ནས་་་་་

གཙོ་བོ་མི་མེད་གནམ་གྲུའི་ཞིང་ལས་ལག་རྩལ་སློབ་ཀྱི་ཡོད་པ་་་་་
དང་། དགེ་རྒན་གྱི་མཛུབ་ཁྲིད་འོག་སློབ་མ་ཚོས་རྨང་གཞི་གང་
ཡང་མེད་པ་ནས་འགོ་བཙུགས་ཏེ་སློབ་སྦྱོང་བྱས་ནས་ལྷུ་ལག་་་་་་
སྒྲིག་བཟོ་དང་། དག་བཅོས། བཀོལ་སྤྱོད། སྲུང་སྐྱོང་སོགས་་་་
གོ་རིམ་ཚང་མ་ནན་ཏན་གྱིས་སྦྱོང་གི་ཡོད། ཕྱོགས་གཅིག་ནས་་
སློབ་ཁང་དུ་སློབ་སྦྱོང་བྱེད་པ་དང་ཕྱོགས་གཞན་ཞིག་ནས་ཞིང་་
ནང་དུ་བཀོལ་སྤྱོད་བྱས་པས་རྩལ་ནུས་འགྲན་བསྡུར་ཁག་ཁྲོད་་་
སློབ་མ་ཚོའི་རྩལ་ནུས་མཐོ་རུ་དང་ཡར་རྒྱས་མགྱོགས་པོ་ཕྱིན་་་་་་
ཡོད། སློབ་མ་ལི་ཝ་ཡིས“དེང་རབས་ལག་རྩལ་གྱིས་ཞིང་ལས་་་་
འཕེལ་རྒྱས་ལ་སྐུལ་འདེད་གཏོང་བའི་ཐད་ནུས་པ་གལ་ཆེན་་་་་་་
ལྡན་པས། ང་ཚོས་སློབ་སྦྱོང་གི་གོ་སྐབས་འདི་ལྟ་བུར་གཅེས་་་་་་
འཛིན་ཆེན་པོ་བྱེད་ཀྱི་ཡོད། ལག་རྩལ་གསར་པས་ཧིན་རྡུ་ཉི་ཞི་
ཡའི་ཞིང་ལས་ཐོན་སྐྱེད་དེ་བས་ནུས་ཆེ་དང་ཞིབ་ཚགས་ཅན་་་་་་
ཕྱོགས་སུ་འཕེལ་རྒྱས་འགྲོ་རྒྱུར་རམ་འདེགས་ཐུབ་པའི་རེ་བ་་་་་་་
ཡོད”ཅེས་བཤད་པ་དང་། དགེ་རྒན་ཕཱ་ལི་ཡ་ཏིས“སློབ་གྲྭ་མི་་་

ཉུང་བ་ཞིག་གིས་མི་མེད་གནམ་གྲུའི་སློབ་ཁྲིད་ནང་འདྲེན་བྱ་རྒྱུའི་རེ་བ་བྱེད་་་་
ཀྱི་ཡོད་ལ། ད་དུང་སློབ་གྲྭ་གཞན་དག་གི་དགེ་རྒན་ཆེད་མངགས་ང་ཚོའི་འདི་
གར་ལག་རྩལ་ལྟ་སྦྱོང་བྱེད་པར་ཡོང་གི་ཡོད། འབྱུང་འགྱུར་ཀྲུང་གོའི་སློབ་གྲྭ་་
དང་ཁེ་ལས་ཀྱི་རོགས་རམ་འོག་མི་མེད་གནམ་གྲུ་བཀོལ་སྤྱོད་མུ་མཐུད་ཁྱབ་་་་་
གདལ་བཏང་ནས་ཧིན་རྡུ་ཉི་ཞི་ཡའི་འབྲེལ་ཡོད་ལས་རིགས་འཕེལ་རྒྱས་ལ་་་་་་
རམ་འདེགས་ཐུབ་པའི་རེ་བ་ཡོད”ཅེས་བཤད།

“ལུའུ་པན་བཟོ་ཁང་གིས་བཀོད་སྒྲིག་བྱས་པའི་སློབ་ཚན་དག་ཧིན་རྡུ་ཉི་་་་
ཞི་ཡའི་དཔལ་འབྱོར་དང་སྤྱི་ཚོགས་འཕེལ་རྒྱས་ཀྱི་དགོས་མཁོ་དང་ཧ་ཅང་་་་་་་་་
འཚམ་པོ་ཡོད”པོ་ནུའོ་ལུའོ་ཀེ་གྲོང་ཁྱེར་གྱི་ལས་རིགས་ལག་རྩལ་སློབ་གྲྭ་གཉིས་
པའི་སློབ་སྤྱི་ཨ་ལི་ཧྥེན་གྱིས། བཟོ་ཁང་གཉེར་འགོ་ཚུགས་པ་ནས་བཟུང་།
སློབ་མ་གསར་པ་ཆིག་སྟོང་ཡན་མང་དུ་ཕྱིན་པ་དང་། སློབ་ཐོན་སློབ་མ་ལས་་་་་་
ཞུགས་ཐུབ་ཚད་བརྟན་པོས་མཐོ་རུ་ཕྱིན་པ། 2019ལོ་དང་2020ལོའི་སློབ་་་་་
ལོའི་སློབ་ཐོན་སློབ་མ་98%ཁེ་ལས་མི་འདྲ་བ་དང་གྲུབ་འབྲས་ཐོབ་པའི་ངང་་་་
གན་རྒྱ་བཞག་ཡོད།“ང་ཚོས་སློབ་ཁྲིད་བྱ་ཡུལ་དེ་བས་ཆེ་བ་གྲ་སྒྲིག་བྱས་ཟིན་་་
པས་མཉམ་ལས་དེ་རིགས་ཇེ་མང་དུ་འགྲོ་རྒྱུའི་རེ་བ་ཡོད”ཅེས་བཤད།

ལུའུ་པན་བཟོ་ཁང་ལྟ་བུའི་གསར་གཏོད་མཉམ་ལས་བྱེད་ཐབས་དེ་་་་་་་་་་
རིགས་ཀྱིས་ཧིན་རྡུ་ཉི་ཞི་ཡར་ལག་རྩལ་ཤེས་ལྡན་པ་དེ་བས་མང་བ་གསོ་སྐྱོང་་་
བྱེད་པའི་ཐད་བསམ་ཕྱོགས་གསར་པ་མཁོ་འདོན་བྱས་ཡོད། ཧིན་རྡུ་ཉི་ཞི་་་་་་
ཡའི་སློབ་གསོ་དང་རིག་གནས་པུའི་ལས་རིགས་སློབ་གསོ་སིའི་སི་ཀྲང་ཝུའེ་་་་་་
ཁན·ས་ཁཱ་ལིན་ཐུའོ་ཡིས། ཧིན་རྡུ་ཉི་ཞི་ཡས་ཀྲུང་གོ་དང་མི་ཆོས་སྤེལ་རེས་་་་་
ལ་སྔར་བས་ཤུགས་སྣོན་རྒྱག་པ་དང་ལྷག་པར་དུ་ལས་རིགས་སློབ་གསོའི་ཐད་་
ཀྱི་མཉམ་ལས་གཏིང་ཟབ་དུ་འགྲོ་རྒྱུའི་རེ་སྒུག་བྱེད་ཀྱི་ཡོད་ཅེས་བཤད། ཀྲུང་་
གོར་བཅའ་སྡོད་ཧིན་རྡུ་ཉི་ཞི་ཡའི་གཞུང་ཚབ་ཆེ་མོ་བ་ཀྲོའུ་ཧའོ་ལི་ཡིས།
ལས་རིགས་སློབ་གསོ་དང་དཔལ་འབྱོར་འཛུགས་སྐྲུན་ཟུང་འབྲེལ་བྱེད་པ་ནི་་་་
ཧིན་རྡུ་ཉི་ཞི་ཡའི་དཔལ་འབྱོར་འཕེལ་རྒྱས་གཏོང་བའི་བྱེད་ཐབས་གལ་ཆེན་་་
ཞིག་ཡིན། ཕྱོགས་གཉིས་པོས་གསར་གཏོད་ཀྱི་མཉམ་ལས་དེ་བས་མང་བ་བྱ་་་
རྒྱུའི་རེ་བ་ཡོད་ཅེས་བཤད།

（སྐལ་མཆོག་གིས་བསྒྱུར། ཉི་དོན་གྱིས་ཞུས）

ཀྲུང་གོ་དང་ཧང་ག་རིའི་དངོས་སྒྲུབ་མཉམ་ལས་རྒྱུན་མཐུད་ངང་ཟབ་ཏུ་ཕྱིན་པ།
ཕོ་ལན་དུ་བཅའ་སྡོད་འདི་ག་ཚགས་པར་གྱི་གསར་འགོད་པ། ཡུས་དབྱང་།

“ང་ཚོས་སློབ་སྦྱོང་གི་གོ་སྐབས་འདི་ལྟ་བུར་གཅེས་འཛིན་ཡག་པོ་བྱེད་ཀྱི་ཡོད”
ཧིན་རྡུ་ཉི་ཞི་ཡར་བཅའ་སྡོད་འདི་ག་ཚགས་པར་གྱི་གསར་འགོད་པ། ཞུས་ཝུའེ།

⇑ འདི་ནི་ཧིན་རྡུ་ཉི་ཞི་ཡའི་སློབ་མས་ལུའུ་པན་བཟོ་ཁང་གི་མི་མེད་གནམ་གྲུའི་སློབ་ཁྲིད་ཁུལ་དུ་་་་
ཞིང་ལས་སྐྱེ་དངོས་སྲུང་སྐྱོང་གི་མི་མེད་གནམ་གྲུ་སྒྱུར་བཟོ་བྱེད་བཞིན་པ།

ཧིན་རྡུ་ཉི་ཞི་ཡས་རྒྱལ་ཡོངས་ཀྱི་ས་གནས་ཁག་ཏུ་ཀྲུང་གོས་
བཟོས་པའི་རིམས་འགོག་སྨན་ཁབ་སྤྲད་པ།

⇑ ཟླ་1ཚེས་4ཉིན་ནས་བཟུང་ཧིན་རྡུ་ཉི་ཞི་ཡའི་འཕྲོད་བསྟེན་པུས་རྒྱལ་ཡོངས་ཀྱི་ཞིང་ཆེན་རིམ་པའི་སྲིད་འཛིན་ཁུལ་34ལ་ཀྲུང་གོ་་་་་་་་་
ཚན་དར་ཀུང་སིས་ཞིབ་བཟོ་བྱས་པའི་ཏོག་གསར་གློ་ཚད་ཀྱི་རིམས་འགོག་སྨན་ཁབ་སྤྲད་པ་རེད།

འདི་ནི་ཧིན་རྡུ་ཉི་ཞི་ཡའི་ཏུང་ཀྲོ་ཝ་ཞིང་ཆེན་གྱི་སི་ཧྲུའེ་གྲོང་ཁྱེར་དུ་ལས་དོན་པས་ཏོག་གསར་གློ་ཚད་ཀྱི་རིམས་འགོག་སྨན་ཁབ་དབོར་་་་
བཞིན་པ།


